
నీఁగ తోయధిఁ దాఁటఁబోయినవిధమున

నాస్వతంత్రత కిల బుధు ల్నవ్విపోరె.

	తే.	
నవ్వినను సమ్మతంబని నన్ను బ్రోచు

చున్న శ్రీవేంకటేశ్వరుఁ డున్నతముగ

నిరవుకొని యున్న వేంకటగిరిపురంబు

నిపుడు వర్ణింతు నించుక యెట్టులనిన.

శ్రీవేంకటాచలపురవర్ణనము




	సీ.	
ఘనగోపురములు ప్రాకారమంటపములు

        తేరులు సత్పుణ్యతీర్థములును

కమలాప్తకిరణసంకలితంబులై ప్రకా

        శించుచుండెడు హేమశిఖరములును

పావనపరివారదేవాలయంబులు

        మహిమ నొప్పువిరక్తమఠనరములు

రంగత్తురంగమాతంగతురంగము

        ల్గొమరారుబహుసాధుగోగణములు



	 





	తే.	
ముద్దుగాఁ బల్కుశుకపికములును నీల

కంఠములును మరాళసంఘములు మఱియు

ఫలవనంబులు తులసికాదళసుమములు

క్రిక్కిఱిసి యుండు వెంకటగిరిని యెపుడు.

	సీ.	
వేదశాస్త్రపురాణవిద్యాప్రసంగవి

        వేకభాస్వరు లైనవిప్రవరులు

మహనీయసత్యధర్మపరాక్రమములచే

        భుజబలోన్నతు లగుభూమిపతులు

రమణీయకృషియు గోరక్ష వాణిజ్యము

